
«Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ կետին համապատասխան Հայաստանի Հանրապետության կառա​վարությունը  ո ր ո շ ու մ  է. 

Ազատ Շիրինյանի անվան Գյումրիի «Օկտետ» N 6 երաժշտական դպրոցի շինարարությանը պետական աջակցություն ցուցաբերելու նպատակով Հայաստանի Հանրապետության Շիրակի մարզի Գյումրի քաղաքային համայնքին սուբվենցիա հատկացնելու համար Հայաստանի Հանրապետության Շիրակի մարզպետարանին 2010 թվականի երկրորդ եռամսյակում հատկացնել 10,000.0 հազար դրամ` Հայաստանի Հանրապետության 2010 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին (բյուջետային ծախսերի տնտեսագիտական դասակարգման «Կապիտալ սուբվենցիաներ համայնքներին» հոդվածով):

ՏԵՂԵԿԱՆՔ-ՀԻՄՆԱՎՈՐՈՒՄ
«Հայաստանի Հանրապետության Շիրակի մարզպետարանին գումար հատկացնելու մասին» ՀՀ կառավարության որոշման նախագծի

«Մեդիամաքս» գործակալության կողմից նախաձեռնած «Ռոքն օգնում է Հայաստանին/Հայաստանը շնորհակալ է ռոքին» ծրագրի շրջանակներում նախատեսվում է վերակառուցել Ազատ Շիրինյանի անվան Գյումրիի «Օկտետ» թիվ 6 երաժշտական դպրոց, որը 1988թ-ի երկրաշարժից հետո տեղակայված է մետաղյա տնակներում: Դպրոցի շինարարության նպատակով Հայ Օգնության Ֆոնդի կողմից բացվել է հատուկ հաշվեհամար` միջոցների ներգավման համար: Սույն թվականի մարտի 26-27 Երևանում կայացած «Deep Purple» ռոք-խմբի անդամ Իեն Գիլանի բարեգործական համերգներից գոյացած ամբողջ հասույթը` 18,327.0 հազար դրամը «Մեդիամաքս» գործակալությունը նախատեսում է փոխանցել  այդ հաշվեհամարին:
Դպրոցի շինարարությանը պետական աջակցություն ցուցաբերելու նպատակով նախագծով առաջարկվում է ՀՀ Շիրակի մարզպետարանին հատկացնել 10.0 մլն դրամ` Գյումրի քաղաքային համայնքին սուբվենցիա հատկացնելու համար:






